
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ, ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ԿԱ​ՌԱ​ՎԱ​ՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇ​ՄԱՆ ՄԵՋ ՓՈՓՈ​ԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԸ ԵՎ ԱՌԱՋԱՐԿՈՒԹՅՈՒՆՆՆԵՐԸ

	ՀՀ ֆինանսների նախարարությունը քննարկել է Ձեր` 02.10.2023թ. N 1114/51347-23 գրությամբ ներկայաց​ված ««Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը, որով նախատեսվում է կատարել վերաբաշխում 2023թ. պետական բյուջեով ՀՀ արտաքին գործերի նախարարության կողմից իրականացվող ծրագրերի միջև և ՀՀ դիվանագիտական ծառայության մարմինների պահպանման ծախսերի գծով հատկացված միջոցների նվազեցման հաշվին 57.0 մլն դրամ հատկացնել նախարարության շենքում  անվտանգության նոր համակարգի ներդրմանը, և առաջարկում է ՀՀ 2023թ. պետական բյուջեով չնախատեսված ծախսեր կատարելու հարցը քննարկել ՀՀ կառավարության ներկայիս առաջնահերթությունների տեսանկյունից՝ հաշվի առնելով առկա սոցիալական և հումանիտար մարտահրավերները:

Այս կապակցությամբ հարկ ենք համարում նշել, որ ՀՀ վարչապետի աշխատակազմի ղեկավարի 09.10.2023թ. N 02/16.4/34545-2023 գրությամբ, հիմք ընդունելով ՀՀ ֆինանսների նախարարության առաջարկությունը, նախատեսվում է գնահատել բյուջետային գլխավոր կարգադրիչների կողմից մինչև տարեվերջ ծրագրված միջոցառումների և ծախսերի իրականացման իրատեսականությունը և նախաձեռնել տնտեսված միջոցները ՀՀ կառավարության պահուստային ֆոնդ ուղղելու գործընթաց:

Ելնելով վերոգրյալից, առաջարկում ենք սահմանված կարգով ներկայացնել առաջարկություն՝ 2023թ. պետական բյուջեով ՀՀ արտաքին գործերի նախարարության կողմից իրականացվող ծրագրերի գծով տնտեսված միջոցները ՀՀ կառավարության պահուստային ֆոնդ ուղղելու վերաբերյալ:

	Ներկայացված դիտարկումը չի ընդունվել հետևյալ հիմնավորմամբ.
Առկա համակարգերը՝ կապված մաշվածության հետ, ունեն խնդիրներ և լիարժեք չեն ապահովում մասնաշենքի անվտանգությունը: Տեսաձայնագրությունների անորակության, ինչպես նաև անվտանգային այլ համակարգերի բացակայության հետևանքով հնարավոր չէ իրականացնել անվտանգային պատշաճ հսկողություն:

Հաշվի առնելով նախարարության ռեժիմային կարգավիճակը անհրաժեշտ է նոր սերնդի անվտանգային համակարգ:

Ներդրումը  կվերացնի անվտանգային առկա թերությունները, միևնույն ժամանակ ապահովելով նաև համապատասխան կառույցների անվտանգային պահանջները:

Տեղեկացնում ենք նաև, որ ՀՀ վարչապետի աշխատակազմի ղեկավարի 09.10.2023թ. N 02/16.4/34545-2023 գրության հիման վրա արտաքին գործերի նախարարությունը տնտեսված միջոցները ՀՀ կառավարության պահուստային ֆոնդ ուղղելու վերաբերյալ նախագիծը արդեն իսկ ներկայացրել է ՀՀ ֆինանսների նախարարություն:




